
Дел 1: Почетна проценка на влијанието на регулативата и планирање на работата
(забелешка: овој дел е јавен и ќе се објави во Единствениот електронскиот регистар на прописи)
А. Почетна проценка на влијанието на регулативата
Во согласност со одредбите утврдени во Законот за рамномерен регионален развој ("Службен весник на РМ" бр.63/07) финансирањето на тековното работење на Центрите за развој на планските региони во првите пет години по основањето се врши од буџетот на општините во состав на планскиот регион и од Буџетот на Република Македонија во сооднос 50:50. Обврската за кофинансирање на тековното работење од Буџетот на Република Македонија заврши во 2012 за седум центри за развој, кои беа основани во 2008 година, додека за Центарот за развој на Скопскиот плански регион - основан во 2009 година, завршува во тековната 2013 година.  
Откако во 2013 година за седум центри за развој на планските региони претстана обврската за кофинансирање на тековното работење од Буџетот на Решпублика Македонија, тие се соочија со тешкотии поврзано со трансферот на финансиски средства од буџетите на општините во состав на планскиот регион, неменети за финансирање на тековно работење. Од тие причини, центрите за развој на планските региони писмено се обратија до надлежните институции и тела за политиката за рамномерен регионален развој на Република Македонија, со барање да продолжи кофинансирањето на тековното работење од Буџетот на Република Македонија.
Советот за рамномерен регионален развој на Република Македонија, со кој претседава Заменик претседателот на Владата на Република Македонија задолќен за економски прашања, и во кој членуваат осум министри, осум градоначалници и претседателот на ЗЕЛС, позитивно го оцени барањето на центрите за развој на планските региони за продолжување на кофинансирањето на тековното работење од Буџетот на Република Македонија. Во натамошна постапка беше информирана и Владата на Република Македонија која го задолжи Министерството за локална самоуправа да подготви и да достави до Владата Предлог на закон за изменување и дополнување на Законот за рамномерен регионален развој.   
· Кои се можните решенија (опции)? Кои регулаторни или нерегулаторни мерки на закони би можеле да се разгледаат? Центрите за развој на планските региони  се дел од  системот на институции задолжени за спроведување на политиката за рамномерен регионален развој. Од тие причини, и со цел обезбедување ефикасно спорведување на политиката за рамномерен регионален развој, Советот за рамномерен регионален развој на Република Македонија заклучи дека е потребно да продолжи подршката од Буџетот на Република Македонија, во функција на  натамошно институционално зајакнување и унапредување на наведените регионални институции. Во таа насока е подоготвен Предлогот на закон за изменување и дополнување на Законот за рамномерен регионален развој, бидејќи со неговото донесување ќе се создаде правна основа за трансфер на финансиски средства од Буџетот на Министерството за локална самоуправа на сметка на центрите за развој на планските региони за кофинансирање на тековното работење, во временска рамка од пет години.
3. Кои се засегнатите страни кои ќе бидат вклучени во процесот на проценка на влијанието на регулативата? Кабинетот на Заменик претседателот на Владата на Република Македонија задолжен за економски прашања, министерствата чии што министри членуваат во Советот за рамномерен регионален развој на Република Македонија, совети за развој на планските региони, центри за развој на планските региони и ЗЕЛС
Б. Планирање на потребната работа за проценка на влијанието на регулативата
· Кои информации и податоци се веќе достапни? Во врска со Предлог на законот за изменување и дополнување на Законот за рамномерен регионален развој засегнатите страни-членови на Советот за рамномерен регионален развој на Република Македонија писмено се информитани за барањето на центрите за развој за продолжување на кофинансирањето на тековното работење на Центрите за развој на планските региони од Буџетот на Република Македонија. Во тој контекст, Министерството за локална самоуправа подготви Информација за барањето на центрите за развој на планските региони за продолжување на кофинансирањето на тековното работење од Буџетот на Република Македонија, која беше разгледана на четириесет и првата седница на Владата на Република Македонија, одржана на 16.6.2013 година. По повод Информацијата, Министерството за локална самоуправа беше задоложено да подготви и да достави до Владата Предлог на закон за изменување и дополнување на Законот за рамномерен регионален развој со кој ќе се предвиди изменување на начинот на финансирање на овие центри
· Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
Меѓуресорска работна група нема да се формира бидејќи прашањата поврзани со кофинансирање на тековното раборење на Центрите за развој на планските региони беа дискутирано како посебна точка на седница на Советот за рамномерен регионален развој, одржана на 27 мај 2013 година. Во таа смисла засегнатите страни се информирани за активноста поврзана со подготвување на Предлог на Закон за изменување и дополнување на Законот за рамномерен регионален развој. Засегнатите страни ќе бидат консултирани за Предлогот на закон за изменување и дополнување на Законот за рамномерен регионален развој пред доставување на материјалот до Владата на ’Република Македонија.
Дел 2: Подетално планирање, вклучително со време и ресурси
(забелешка: овој дел е за интерна употреба на Владата на Република Македонија)
В. Временска рамка
· Кога ќе започнат активностите за проценка на влијанијата на регулативата?
Активностите  започнаа во мај  2013 година.
· Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање? Не се предвидува вклучување на надворешни консултанти.
· Кога предлог законот и проценката на влијанието на регулативата ќе бидат поднесени до Генералниот секретаријат? До септември 2013 година
Г. Ресурси
· Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? Двајца службеници од секторот за рамномерен регионален развој.

